
Broj protokola: 12-2647/21 

Datum: 14.06.2021. godine 

 

 

Na osnovu člana 8. Zakona o javnim nabavkama (“Službeni glasnik Bosne i Hercegovine“, broj: 39/14) 

(u daljem tekstu: Zakon) i odredbama Pravilnika o postupku dodjele ugovora o uslugama iz Aneksa II 

dio B Zakona o javnim nabavkama („Službeni glasnik BiH“, broj: 66/16), pozivamo vas da dostavite 

ponudu u okviru poziva za dostavljanje ponuda za javnu nabavku usluga. Postupak javne nabavke će se 

sprovesti u skladu sa Zakonom, podzakonskim aktima koji su doneseni na osnovu Zakona i ovim 

pozivom.   

TENDERSKA DOKUMENTACIJA 

POZIV ZA DOSTAVLJANJE PONUDA ZA NABAVKU USLUGA IZ ANEKSA II DIO B  

Naziv predmeta nabavke:  

 ''Pružanje usluga sistematskog ljekarskog i sanitarnog pregleda  

radnika Elektrotehničkog fakulteta u Sarajevu za 2021. godinu''  

Sarajevo, juni 2021. godine  

1. OPŠTI PODACI 

1.1. Podaci o ugovornom organu: 

Naziv:   Elektrotehnički fakultet u Sarajevu 

Adresa:  Zmaja od Bosne bb, 71 000 Sarajevo 

JIB:   4200304450006 

Telefon:  033 250 700 

Faks:   033 250 725 

Web adresa: etf@etf.unsa.ba  

U trenutku pokretanja predmetnog postupka javne nabavke ne postoje privredni subjekti sa kojima je ovaj 

ugovorni organ u sukobu interesa i sa kojima ne može zaključivati ugovore o predmetnoj javnoj nabavci 

u smislu člana 52. Zakona.  

2. PREDMET JAVNE NABAVKE: 

2.1. Predmet javne nabavke je pružanje usluga sistematskog ljekarskog i sanitarnog pregleda radnika 

Elektrotehničkog fakulteta u Sarajevu za 2021. godinu, na osnovu člana 121. stav (1) Zakona o visokom 

obrazovanju („Službene novine Kantona Sarajevo“ br. 33/17, 35/20 i 40/20) i člana 224. stav (1) Statuta 

Univerziteta u Sarajevu (br. 01-1093-3-1/18 od 28.11.2018. godine), u skladu sa Aneksom III - Obrazac 

za cijenu ponude, koji se nalazi u prilogu ovog poziva. 

Nabavka je pokrenuta Odlukom o pokretanju postupka nabavke broj: 12-2610/21 od 10.06.2021. godine, 

predviđena u Planu javnih nabavki Elektrotehničkog fakulteta u Sarajevu za 2021. godinu (broj: 01-

7109/20 od 29.12.2020. godine, broj: 02-1573/21 od 05.04.2021. godine, br. 02-2373/21 od 26.05.2021. 

godine i br. 2630/21 od 11.06.2021. godine) pod rednim brojem 24 - Usluge. 

2.2.  Vrsta ugovora o javnoj nabavci: javna nabavka usluga iz Aneksa II dio B Zakona. 

2.3. JRJN oznaka: 85140000-2 (Razne zdravstvene usluge) 

2.4. Mjesto vršenja usluga: Sarajevo 

2.5. Način vršenja usluga: 

- svi pregledi se obavljaju na jednom mjestu, u roku od 10 radnih dana, prema dogovoru sa Ugovornim 

organom. 

- okvirni termin vršenja usluga je prva polovina mjeseca septembra 2021. godine. 

- izrada završnog izvještaja o obavljenim pregledima, sa ocjenom radne sposobnosti je sastavni dio 

ponude i treba da bude urađena u sklopu ponuđene cijene. 

2.6. Plaćanje će se izvršiti u roku od 30 (trideset) dana od dana ispostavljanja fakture po izvršenoj usluzi, 

prema stvarnom broju radnika koji su izvršili pregled i jedinične ponuđene cijene.  

3. PERIOD NA KOJI SE ZAKLJUČUJE UGOVOR: 

Predviđeno je zaključivanje ugovora o izvršenoj usluzi na period od 1 (jedne) godine od dana obostranog 

potpisivanje. 

4. KRITERIJ ZA IZBOR PONUDE U SKLADU SA ČLANOM 64. ZAKONA: 

Ugovor se dodjeljuje ponuđaču na osnovu kriterija „najniža cijena“ tehnički zadovoljavajuće ponude, u 

skladu sa članom 64. Zakona.  

Procijenjena vrijednost javne nabavke iznosi do 8.000,00 KM bez PDV-a. 

5. USLOVI I ZAHTJEVI KOJE PONUĐAČI TREBA DA ISPUNJAVAJU: 

5.1. Kvalifikacijski uslovi koje ponuđači moraju ispuniti da bi učestvovali u predmetnom postupku 

javne nabavke: 

5.1.1. Lična sposobnost ponuđača - u smislu člana 45. Zakona  

Ponuđač je dužan u svrhu dokazivanja lične sposobnosti dokazati da:  

c) je ispunio obaveze u vezi sa plaćanjem penzijskog i invalidskog osiguranja i zdravstvenog osiguranja, 

u skladu sa važećim propisima u Bosni i Hercegovini ili propisima zemlje u kojoj je registriran;  

d) je ispunio obaveze u vezi sa plaćanjem direktnih i indirektnih poreza, u skladu sa važećim propisima 

u Bosni i Hercegovini ili zemlji u kojoj je registriran.  

U svrhu dokazivanja uslova iz tački c) i d) ponuđač je dužan dostaviti popunjenu i potpisanu izjavu, 

ovjerenu od nadležnog organa od strane ovlaštenog lica, koja je sastavni dio tenderske dokumentacije 

(Aneks IV). Ukoliko ponudu dostavlja grupa ponuđača, svaki član grupe dužan je dostaviti ovjerenu 

izjavu.  

Ponuđač koji bude odabran kao najbolji u ovom postupku javne nabavke, odnosno kojem bude dodijeljen 

ugovor dužan je dostaviti slijedeće dokaze u svrhu dokazivanja činjenica potvrđenih u izjavi i to: 

c) potvrde nadležne poreske uprave ili ukoliko se radi o ponuđaču koji nije registrovan u Bosni i 

Hercegovini, potvrda ili izvod iz evidencije na osnovu koje se može utvrditi da uredno izmiruje obaveze 

za penzijsko i invalidsko osiguranje i zdravstveno osiguranje.  

d) potvrde nadležne/ih institucije o uredno izmirenim obavezama po osnovu direktnih i indirektnih 

poreza. 

U slučaju da ponuđači imaju zaključen sporazum o reprogramu obaveza, odnosno odgođenom plaćanju, 

po osnovu doprinosa za penzijsko-invalidsko osiguranje, zdravstveno osiguranje, direktne i indirektne 

poreze, dužni su dostaviti potvrdu nadležne institucije/a da ponuđač u predviđenoj dinamici izmiruje 

svoje reprogramirane obaveze. Ukoliko je ponuđač zaključio sporazum o reprogramu obaveza ili 

odgođenom plaćanju obaveza i izvršio samo jednu uplatu obaveza, neposredno prije dostave ponude, ne 

smatra se da u predviđenoj dinamici izvršavaju svoje obaveze i taj ponuđač neće biti kvalifikovan u ovom 

postupku javne nabavke. 

Dokazi koje je dužan dostaviti izabrani ponuđač moraju sadržavati potvrdu da je u momentu predaje 

ponude ispunjavao uslove koji se traže tenderskom dokumentacijom. U protivnom će se smatrati da je 

dao lažnu izjavu. Dokaze o ispunjavanju uslova izabrani ponuđač je dužan dostaviti na adresu Ugovornog 

organa iz tačke 1. Tenderske dokumentacije, bez obzira na način dostavljanja, u roku od 7 (sedam) dana 

od dana zaprimanja obavještenja o rezultatima ovog postupka javne nabavke. Ukoliko je 7 (sedmi) dan 

roka za prijem dokaza o kvalificiranosti izabranog ponuđača, računajući od dana obavještena neradni dan 

Ugovornog organa (subota, nedjelja ili međunarodni praznik), zadnji dan za prijem dokaza o 

kvalificiranosti se prenosi na sljedeći radni dan Ugovornog organa. Dokazi koje dostavlja izabrani 

ponuđač ne mogu biti stariji od 3 (tri) mjeseca, računajući od momenta predaje ponude. Naime, izabrani 

ponuđač mora ispunjavati sve uslove u momentu predaje ponude, u protivnom će se smatrati da je dao 

lažnu izjavu iz člana 45. Zakona. Dokumenti se dostavljaju u formi originala ili ovjerene kopije. Ukoliko 

ponudu dostavlja grupa ponuđača, svaki član grupe mora ispunjavati uslove glede lične sposobnosti i 

dokazi se dostavljaju za svakog člana grupe. 

Napomena: Ponuđači mogu uz Izjavu tj. svoju ponudu dostaviti tražene dokaze koji su navedeni u tački 

5.1.1. Tenderske dokumentacije. Ovim se ponuđači oslobađaju obaveze naknadnog dostavljanja dokaza 

ako budu izabrani. Dostavljeni dokazi moraju biti originali ili ovjerene kopije i ne mogu biti stariji od 3 

(tri) mjeseca, računajući pd dana predaje ponude. 

 

Ugovorni organ može diskvalifikovati ponuđača iz ovog postupka javne nabavke ukoliko može dokazati 

da je ponuđač bio kriv za ozbiljan profesionalni prekršaj u posljednje 3 (tri) godine, ali samo ukoliko 

može dokazati na bilo koji način, posebno značajni i/ili nedostaci koji se ponavljaju u izvršavanju bitnih 

zahtjeva ugovora koji su doveli do njegovor prijevremenog raskida (npr. dokaz o prijevremenom raskidu 

ranijeg ugovora zbog neispunjavanja obaveza u skladu sa Zakonom o obligacionim odnosima), nastanka 

štete (pravosnažna presuda nadležnog suda za štetu koju je pretprio ugovorni organ), ili drugih sličnih 

posljedica koje su rezultat namjere ili nemara tog privrednog subjekta (dokazi u skladu sa postojećim 

propisima u Bosni i Hercegovini).  

5.1.2. Sposobnost obavljanja profesionalne djelatnosti - u smislu člana 46. Zakona 

Ponuđač je dužan u svrhu dokazivanja profesionalne sposobnosti dokazati da je registrovan za obavljanje 

predmetne djelatnosti. 

Original ili ovjerena kopija izvoda iz sudskog registra ili drugi ekvivalentan dokument (npr. 

izjava/potvrda) izdat od strane nadležnog organa kojim se dokazuje pravo na obavljanje predmetne 

djelatnosti, u smislu člana 46. Zakona o javnim nabavkama, ne starije od 3 (tri) mjeseca od trenutka 

predaje ponude.  

Navedeni dokumenti priznaju se na teritoriji Bosne i Hercegovine, bez obzira na kojem nivou vlasti su 

izdati. 

Dokazi se dostavljaju u originalu ili ovjerenoj kopiji, ne starije od 3 (tri) mjeseca od trenutka predaje 

ponude.  

Ukoliko ponudu dostavlja grupa ponuđača, svaki član grupe je dužan dostaviti dostaviti dokaz iz člana 

46. Zakona. 

U slučaju da se u ponudi ne dostave navedeni dokazi sposobnosti obavljanja profesionalne djelatnosti iz 

ove tačke Tenderske dokumentacije ili se ne dostave na način kako je naprijed navedeno, ponuđač će biti 

isključen iz daljeg učešća zbog neispunjavanja navedenih uslova za kvalifikaciju. 

Dokumenti izdati od strane nadležnog organa moraju biti original ili ovjerene kopije.  

Samo onim kandidatima čije kvalifikacije zadovoljavaju uslove utvrđene u ovoj Tenderskoj 

dokumentaciji dozvoljeno je da nastave postupak predmetne javne nabavke. 

6. PERIOD VAŽENJA PONUDE: 

Rok važenja ponude je 90 (devedeset) dana računajući od momenta isteka roka za prijem ponuda. Ukoliko 

ponuđač u ponudi ne navede rok važenja ponude, onda se smatra da je rok važenja ponude onaj koji je 

naveden u Tenderskoj dokumentaciji.  

U slučaju da je period važenja ponude kraći od roka navedenog u Tenderskoj dokumentaciji, ugovorni 

organ će odbiti takvu ponudu u skladu sa članom 60. stav (1) Zakona. 

Ugovorni organ zadržava pravo da pismenim putem traži saglasnost za produženje roka važenja ponude. 

Ukoliko ponuđač ne dostavi pismenu saglasnost, smatra se da je odbio zahtjev ugovornog organa, te se 

njegova ponuda ne razmatra u daljem toku postupka javne nabavke.  

7. SADRŽAJ PONUDE I NAČIN PRIPREME PONUDE: 

Ponuda mora biti napisana neizbrisivom tintom. Ispravke u ponudi moraju biti izrađene na način da su 

vidljive i potvrđene potpisom ponuđača, uz navođenje datuma ispravke. Ponuda se zajedno sa 

pripadajućom dokumentacijom priprema na jednom od službenih jezika u Bosni i Hercegovini, na 

latiničnom ili ćiriličnom pismu. Pri pripremi ponude ponuđač se mora pridržavati zahtjeva i uslova iz 

Tenderske dokumentacije. Ponuđač ne smije mijenjati ili nadopunjavati tekst Tenderske dokumentacije.  

Ponuda se izrađuje na način da čini cjelinu. Ako zbog obima ili drugih objektivnih okolnosti ponuda ne 

može biti izrađena na način da čini cjelinu, onda se izrađuje u dva ili više dijelova. 

Ponuda se čvrsto uvezuje na način da se onemogući naknadno vađenje ili umetanje listova. U tom smislu 

Ugovorni organ će samo i isključivo prihvatiti ponude koje budu uvezane jemstvenikom (notarski 

konopac, koji na prednjoj i zadnjoj strani ponude mora biti ojačan voštanim žigom ili naljepnicom preko 

koje stoji pečat ponuđača) ili čvrstim knjiškim uvezom sa koricama. Ako je ponuda izrađena u dva ili 

više dijelova, ponuđač mora u sadržaju ponude navesti od koliko dijelova se ponuda sastoji, svaki dio se 

čvrsto uvezuje na način da se onemogući naknadno vađenje ili umetanje listova. Dijelove ponude kao što 

su uzorci, katalozi, mediji za pohranjivanje podataka i sl. koji ne mogu biti uvezani ponuđač obilježava 

nazivom i navodi u sadržaju ponude kao dio ponude. 

Svi listovi ponude trebaju parafirati ili potpisati lica ovlaštena da zastupaju ponuđača (parafiranje, 

odnosno potpisivanje podrazumijeva da svaki list ponude mora biti potpisan odnosno parafiran, bez 

obzira da li se radi o javnim ispravama, izjavama koje sačinjavaju sami dobavljači ili prilozima koji su 

sastavni dio Tenderske dokumentacije, a koje ponuđači popunjavaju, a sastavni su dio ponude). 

Stranice ponude se označavaju brojem na način da je vidljiv redni broj stranice. Kada je ponuda izrađena 

od više dijelova, stranice se označavaju na način da svaki slijedeći dio započinje rednim brojem kojim se 

nastavlja redni broj stranice kojim završava prethodni dio. Ako sadrži štampanu literaturu, brošure, 

kataloge koji imaju originalno numerisane brojeve, onda se ti dijelovi ponude ne numerišu dodatno. 

Izuzetno od prethodnog stava, ponuda neće biti odbačena ukoliko su listovi ponude numerisani na način 

da je obezbijeđen kontinuitet numerisanja, te će se smatrati manjim odstupanjem koje ne mijenja, niti se 

bitno udaljava od karakteristika, uslova i drugih zahtjeva utvrđenih u obavještenju o nabavci i ovoj 

Tenderskoj dokumentaciji. 

Ponuda mora sadržavati: 

a) Obrazac povjerljivih informacija/podataka - Aneks I (Ako ima povjerljivih informacija); 

b) Obrazac za dostavljanje ponude - Aneks II; 

c) Obrazac za cijenu ponude - Aneks III; 

d) Izjava o ispunjenosti uslova iz člana 45. stav (1) tačaka od c) do d) Zakona o javnim nabavkama 

- Aneks IV; 

e) Izjava ponuđača iz člana 52. Zakona o javnim nabavkama - Aneks V; 

f) Nacrt ugovora - Aneks VI. 

8. NAČIN DOSTAVLJANJA PONUDE I ADRESA NA KOJU SE PONUDA DOSTAVLJA: 

9.1. Ponuđači snose sve troškove u vezi sa pripremom i dostavljanjem njihovih ponuda. Ugovorni organ 

nije odgovoran niti dužan snositi te troškove. 

9.2. Ponuda se dostavlja u originalu. Ponuda, bez obzira na način dostavljanja, mora biti zaprimljena u 

ugovornom organu, na adresi navedenoj u tački 1. Tenderske dokumentacije, do datuma i vremena 

navedenog u Tenderskoj dokumentaciji. Sve ponude zaprimljene nakon tog vremena su neblagovremene 

i kao takve, neotvorene će biti vraćene ponuđaču.  

Ponude se predaju na protokol ugovornog organa ili putem pošte, na adresu ugovornog organa, u 

zatvorenoj koverti na kojoj, na prednjoj strani koverte, mora biti navedeno: 

 

Elektrotehnički fakultet u Sarajevu  

Zmaja od Bosne bb (Kampus Univerziteta u Sarajevu) 

71000 Sarajevo 

PONUDA ZA NABAVKU USLUGA - SISTEMATSKI LJEKARSKI I SANITARNI PREGLED 

RADNIKA  

„NE OTVARAJ“ 

Na zadnjoj strani koverte ponuđač je dužan da navede slijedeće: 

Naziv i adresa ponuđača/grupe ponuđača 

9. DOPUŠTENOST DOSTAVE ALTERNATIVNIH PONUDA: 

Alternativne ponude nisu dopuštene. 

10. OBRAZAC ZA CIJENU PONUDE IZ ANEKSA:  

Obrazac za cijenu ponude dat je kao Aneks III Tenderske dokumentacije.  

Ponuđači su dužni dostaviti popunjen obrazac za cijenu ponude u skladu sa svim zahtjevima koji su 

definisani, za sve stavke koje su sadržane u obrascu. U slučaju da ponuđač propusti popuniti obrazac u 

skladu sa postavljenim zahtjevima, za sve stavke koje su navedene, njegova ponuda će biti odbačena.   

Ukoliko Obrazac za cijenu ponude sadrži više stavki, ponuđač je dužan dati ponudu za sve stavke, vodeći 

pri tome računa da ukupan zbir cijena svih stavki u obrascu ne može biti 0.  

Ako ponuđač nije u sistemu poreza na dodatnu vrijednost, u obrascu za dostavljanje ponuda, na mjesto 

predviđeno za upis cijene ponude s porezom na dodatnu vrijednost, upisuje se isti iznos kao što je upisan 

na mjestu predviđenom za upis cijene ponude bez poreza na dodatnu vrijednost, a  mjesto predviđeno za 

upis iznosa poreza na dodatnu vrijednost ostavlja se prazno. 

11. NAČIN ODREĐIVANJA CIJENE PONUDE: 

Cijena ponude obuhvata sve stavke iz obrasca za cijenu ponude. 

Cijena ponude se piše brojevima i slovima. Cijena ponude je nepromjenjiva. 

U cijeni ponude se obavezno navodi cijena ponude (bez PDV-a), ponuđeni popust i na kraju cijena ponude 

sa uključenim popustom (bez PDV-a). 

Ukoliko ponuđač nije PDV obveznik, ne prikazuje PDV i u obrascu za cijenu ponude, na mjestu gdje se 

upisuje pripadajući iznos PDV-a, upisuje 0,00. 

Posebno se prikazuje PDV na cijenu ponude sa uračunatim popustom. Na kraju se daje vrijednost ugovora 

(cijena ponude sa uključenim popustom + PDV). 

12. VALUTA PONUDE: 

Cijena ponude se izražava u konvertibilnim markama (BAM). 

13. KRITERIJ ZA DODJELU UGOVORA: 

Kriterij za dodjelu ugovora je najniža cijena. 

Cijena uključuje sve zavisne troškove i pripadajuće poreze. PDV se posebno iskazuje.  

14. DATUM I VRIJEME ZA PROVOĐENJE PREGOVARANJA I/ILI DISKUSIJU SA 

PONUĐAČIMA AKO JE TO NEOPHODNO: 

Nisu planirani pregovori.  

15. VRSTA I VRIJEDNOST GARANCIJA ZA OZBILJNOST PONUDE ILI ZA UREDNO 

IZVRŠENJE UGOVORA, UKOLIKO SU ONE PREDVIĐENE: 

Nema zahtjeva za garanciju. 

16. PODUGOVORANJE: 

Ponuđaču je dozvoljeno podugovaranje. Ponuđač treba u obrascu za dostavljanje ponude navesti da li 

namjerava sklapati podugovor sa trećom stranom. Ponuđač sa najuspješnijom ponudom ne smije, bez 

prethodne pismene saglasnosti ugovornog organa sa trećom stranom sklapati podugovor ni u jednom 

bitnom dijelu ugovora. 

Ugovorni organ će biti blagovremeno obaviješten, prije sklapanja podugovora, o elementima ugovora za 

koje se sklapa podugovor o i identitetu podugovarača.  

Ugovorni organ će obavijestiti ponuđača o svojoj odluci u roku od 15 (petnaest) dana od prijema 

obavještenja o podugovaranju i navesti objektivne razloge ukoliko odbije odobriti takvu odluku. 

Ugovorni organ može provjeriti kvalifikaciju podugovarača u skladu sa članom 44. Zakona. 

Ponuđač sa kojim je zaključen ugovor dužan je da prije realizacije podugovora dostavi ugovornom organu 

podugovor koji obavezno sadrži slijedeća elemente propisane članom 73. stav (4) Zakona i to: 

-dio usluga koje će isporučiti podugovarač, 

-predmet, količinu, vrijednost, mjesto i rok pružanja usluga i 

-podatke o podugovaraču i to: naziv podugovarača, sjedište, JIB/IDB, broj transakcijskog računa i naziv 

banke kod koje se vodi. 

Gore navedeni podaci iz podugovora su osnov za direktno plaćanje podugovaraču. 

Ponuđač sa kojim je zaključen ugovor, dužan je da snosi punu odgovornost za poštivanje obaveza 

preuzetih ugovorom. 

17. KRAJNJI ROK ZA DOSTAVU PONUDA (DATUM, MJESTO I VRIJEME): 

Ponude se dostavljaju na način definisan u tački 9. Tenderske dokumentacije i to: 

 

Elektrotehnički fakultet u Sarajevu 

Zmaja od Bosne bb (Kampus Univerziteta u Sarajevu) 

71000 Sarajevo 

 

Kancelarija: 1-26  

Rok za prijem ponuda: 05.07.2021. godine 

Vrijeme do kada se primaju ponude: 10:00 sati 

 

Otvaranje ponuda će se obaviti dana 05.07.2021. godine sa početkom u 10:30 sati u prostorijama 

Ugovornog organa. 

Ponude zaprimljene nakon isteka roka za prijem ponuda se vraćaju neotvorene ponuđačima. Ponuđači 

koji ponudu dostavljaju poštom preuzimaju rizik ukoliko ponude ne stignu do krajnjeg roka utvrđenog 

Tenderskom dokumentacijom. 

18. ROK ZA DONOŠENJE ODLUKE O IZBORU: 

Ugovorni organ je dužan donijeti odluku o izboru najpovoljnijeg ponuđača ili poništenju postupka javne 

nabavke u roku važenja ponude, a najkasnije u roku od 7 (sedam) dana od dana isteka važenja ponude. 

Ugovorni organ je dužan da odluku o izboru najpovoljnijeg ponuđača dostavi svim ponuđačima u 

postupku nabavke u roku od 3 (tri) dana, a najkasnije u roku od 7 (sedam) dana od dana donošenja odluke 

o izboru ili poništenju postupka nabavke elektronskim putem, ili putem pošte, ili neposredno. 

19. WEB ADRESA STRANICE ILI DRUGA INTERNETSKA ADRESA NA KOJOJ SE 

MOŽE PREUZETI DODATNA DOKUMENTACIJA (AKO JE DODATNA 

DOKUMENTACIJA PREDVIĐENA): 

Nema dodatne dokumentacije. Ovaj poziv je objavljen na internet stranici Elektrotehničkog fakulteta u 

Sarajevu www.etf.unsa.ba. 

http://www.hea.gov.ba/

20. ISPRAVKA I/ILI IZMJENA TENDERSKE DOKUMENTACIJE, TRAŽENJE 

POJAŠNJENJA: 

Zahtjev za pojašnjenje i druge informacije, mogu da se dobiju od kontakt osobe navedene u tački 23. 

Tenderske dokumentacije. U suprotnom razmjena informacija nije valjana. 

Ako odgovor ugovornog organa dovodi do izmjena tenderske dokumentacije i te izmjene od ponuđača 

zahtijevaju da izvrše znatne izmjene i/ili da prilagode njihove ponude, ugovorni organ dužan je produžiti 

rok za podnošenje ponuda najmanje za 7 (sedam) dana. 

21. KONTAKT OSOBA, BROJ TELEFONA I ADRESA ELEKTRONSKE POŠTE: 

Ime i prezime: Nejra Alfirević Fočo, dipl.pravnik 

Tel:   033 250 710 

e-mail:   nejra.alfirevic@etf.unsa.ba 

22. POVJERLJIVOST DOKUMENTACIJE PRIVREDNIH SUBJEKATA: 

Ponuđači koji dostavljaju ponude koje sadrže određene podatke koji su povjerljivi, dužni su uz navođenje 

povjerljivih podataka navesti i pravni osnov po kojem se ti podaci smatraju povjerljivim. Ukoliko imaju 

povjerljivih informacija ponuđači su dužni dostaviti Obrazac povjerljivih informacija/podataka, dat kao 

Aneksu I Tenderske dokumentacije. 

Podaci koji se ni u kojem slučaju ne mogu smatrati povjerljivim su: 

a) ukupne i pojedinačne cijene iskazane u ponudi; 

b) predmet nabavke, odnosno ponuđena roba, usluga ili rad od koje zavisi poređenje sa tehničkom 

specifikacijom i ocjena da je ponuda u skladu sa zahtjevima iz tehničke specifikacije; 

c) dokazi o ličnoj situaciji ponuđača (u smislu odredbi čl. 45.-51. Zakona). 

23. IZMJENA, DOPUNA I POVLAČENJE PONUDA: 

Do isteka roka za prijem ponuda, ponuđač može svoju ponudu izmijeniti ili dopuniti i to da u posebnoj 

koverti, na isti način navede sve podatke sadržane u tački 9. Tenderske dokumentacije, i to: 

 

Elektrotehnički fakultet u Sarajevu  

Zmaja od Bosne bb (Kampus Univerziteta u Sarajevu) 

71000 Sarajevo 

IZMJENA/DOPUNA PONUDE ZA NABAVKU USLUGA - SISTEMATSKI LJEKARSKI I 

SANITARNI PREGLED RADNIKA 

„NE OTVARAJ“ 

Na zadnjoj strani omotnice ponuđač je dužan da navede slijedeće: 

Naziv i adresa ponuđača/grupe ponuđača 

Ponuđač može do isteka roka za prijem ponuda odustati od svoje ponude, na način da dostavi pisanu 

izjavu da odustaje od ponude, uz obavezno navođenje predmeta nabavke i broja nabavke, i to najkasnije 

do roka za prijem ponuda.  

Ponuda se ne može mijenjati, dopunjavati, niti povući nakon isteka roka za prijem ponuda.  

mailto:nejra.alfirevic@etf.unsa.ba

24. NEPRIRODNO NISKA PONUĐENA CIJENA: 

U slučaju da ugovorni organ ima sumnju da se radi o neprirodno niskoj cijeni ponude, ima mogućnost da 

provjeri cijene u skladu sa članom 66. Zakona i sa odredbama Uputstva o načinu pripreme modela 

tenderske dokumentacije i ponuda („Službeni glasnik BiH“, broj 90/14 i 20/15), te zatraži pismeno 

pojašnjenje ponuđača u pogledu neprirodno niske cijene ponude. 

Po prijemu obrazloženja neprirodno niske cijene ponude, odluku će donijeti ugovorni organ i o tome  

obavijestiti ponuđača u pismenoj formi.  

U slučaju da ponuđač odbije dati pismeno obrazloženje ili dostavi obrazloženje iz kojeg se ne može 

utvrditi da će ponuđač biti u mogućnosti isporučiti robu po toj cijeni, takvu ponudu može odbiti.  

25. POUKA O PRAVNOM LIJEKU: 

Žalba se podnosi Ugovornom oranu u pisanoj formi najkasnije 10 (deset) dana od prijema obavijesti o 

rezultatima postupka, u dovoljnom broju primjeraka. 

26. PRILOZI:  

a) Obrazac povjerljivih informacija/podataka - Aneks I (Ako ima povjerljivih informacija); 

b) Obrazac za dostavljanje ponude - Aneks II; 

c) Obrazac za cijenu ponude - Aneks III; 

d) Izjava o ispunjenosti uslova iz člana 45. stav (1) tačaka od c) do d) Zakona o javnim nabavkama 

- Aneks IV; 

e) Izjava ponuđača iz člana 52. Zakona o javnim nabavkama - Aneks V; 

f) Nacrt ugovora - Aneks VI. 

 

D E K A N 

Prof.dr. Jasmin Velagić 

                                                                            Aneks I 

 

OBRAZAC POVJERLJIVIH 

INFORMACIJA/PODATAKA 

 

Informacija/podatak 

koja/i je 

povjerljiva/povjerljiv 

Brojevi stranica s tim 

informacijama/podacima 

u ponudi 

Razlozi za 

povjerljivost tih 

informacija/podataka 

Vremenski period 

u kojem će te 

informacije/podaci 

biti povjerljive/i 

 

 

   

 

 

   

 

 

 

 

  

 

 

   

 

 

 

Potpis i pečat ponuđača: 
 

 

 

M.P. 

 

 

Napomena: 

 

Povjerljivim informacijama/podacima se ne mogu smatrati informacije propisane članom 11. stav (1) 

Zakona. 

 

Ukoliko ponuđač ne dostavi ovaj obrazac ili dostavi nepopunjen ovaj obrazac smatraće se da njegova 

ponuda ne sadrži informacije/podatke koje/i su povjerljive/i i njegova ponuda neće po tom osnovu biti 

proglašena neprihvatljivom. 

Aneks II  

OBRAZAC ZA PONUDU 

 

 

Elektrotehnički fakultet 

Univerziteta u Sarajevu 

Zmaja od Bosne bb 

71000 Sarajevo 

 

PONUĐAČ*  

 

Naziv ponuđača  

 

 

ID broj ponuđača  

 

 

Adresa ponuđača 

 

 

 

*Ukoliko ponudu dostavlja grupa ponuđača, upisuju se isti podaci za sve članove grupe ponuđača, kao i 

kada ponudu dostavlja samo jedan ponuđač, a pored naziva ponuđača koji je predstavnik grupe ponuđača 

upisuje se i podatak da je to predstavnik grupe ponuđača. Podugovarač se ne smatra članom grupe 

ponuđača u smislu postupka javne nabavke. 

KONTAKT OSOBA (za konkretnu ponudu) 

 

Ime i prezime  

 

Adresa  

 

Telefon  

 

Faks  

 

E-mail  

 

 

 IZJAVA PONUĐAČA* 

*Ukoliko ponudu dostavlja grupa ponuđača, onda Izjavu ponuđača popunjava predstavnik grupe 

ponuđača. 

U postupku javne nabavke, koju ste pokrenuli i koja je objavljena na web stranici Ugovornog organa dana 

.......................... godine dostavljamo ponudu i izjavljujemo sljedeće: 

1. U skladu sa sadržajem i zahtjevima tenderske dokumentacije, broj: ............. od ................ godine, 

ovom izjavom prihvatamo njene odredbe u cjelosti, bez ikakvih rezervi ili ograničenja. 

2. Ovom ponudom odgovaramo zahtjevima iz tenderske dokumentacije za nabavku usluga, u 

skladu sa uslovima utvrđenim tenderskom dokumentacijom, kriterijima i utvrđenim rokovima, 

bez ikakvih rezervi ili ograničenja.                                                                     

3. Cijena naše ponude (bez PDV-a) je____________________________________KM. 

Popust koji dajemo na cijenu je_______________________________________KM. 

Cijena naše ponude, sa uključenim popustom je__________________________KM. 

PDV na cijenu ponude (sa uračunatim popustom)________________________KM. 

Ukupna cijena za ugovor je__________________________________________KM. 

U prilogu se nalazi i obrazac za cijenu naše ponude, koji je popunjen u skladu sa zahtjevima iz 

tenderske dokumentacije. U slučaju razlika u cijenama iz ove Izjave i Obrasca za cijenu ponude, 

relevantna je cijena iz obrasca za cijenu ponude. 

4. Podugovaranje (Ukoliko ponuđač ima namjeru podugovaranja) 

 

Naziv i sjedište podugovarača: ______________________________________i/ili 

 

Dio ugovora koji se namjerava podugovarati: _______________________________ 

 

Napomena: Ponuđač mora popuniti podatke vezane za dio ugovora koji namjerava 

podugovarati. 

Ukoliko ponuđač ne popuni gore navedena polja smatrat će se da nema namjeru podugovaranja. 

 

5. Ova ponuda važi ______________________(broj dana ili mjeseci se upisuju i brojčano i 

slovima, a u slučaju da se razlikuju, validan je rok važenja ponude upisan slovima) računajući od 

isteka roka za prijem ponuda tj.do (………/………/………….) (datum). 

 

6. Ako naša ponuda bude najuspješnija u ovom postupku javne nabavke, obavezujemo se: 

a) dostaviti dokaze o kvalificiranosti, u pogledu lične sposobnosti, koji su traženi tenderskom 

dokumentacijom i u roku koji je utvrđen, a što potvrđujemo izjavama u ovoj ponudi; 

 

Ime i prezime osobe koja je ovlaštena da predstavlja ponuđača:[....…………………………] 

Potpis ovlaštene osobe: [………………………………………………………… 

Mjesto i datum: […………………………………….………….] 

Pečat preduzeća: 

Uz ponudu je dostavljena slijedeća dokumentacija: 

[Popis dostavljenih dokumenata, izjava i obrazaca sa nazivima istih] 

Aneks III 

OBRAZAC ZA CIJENU PONUDE - USLUGE 

SISTEMATSKI LJEKARSKI I SANITARNI PREGLED 

Naziv ponuđača: ___________________________________ 

Broj ponude: _______________________________ 

Opis usluga:                                                                  

Red. 

br. 

Predmet nabavke (opis usluga) Broj 

radnika 

Jedinična cijena 

(KM) bez PDV-a 

Ukupna cijena (KM) 

bez PDV-a 

1. Sadržaj usluge sistematskog ljekarskog pregleda: 

- laboratorijske pretrage (SE, KKS, DKS, SUK, 

željezo, holesterol, trigliceridi, urin, urea, 

kreatinin, bilirubin, ASAT,ALAT,GGT, ac. 

uricum, proteinogram), 

- pregled specijaliste neuropsihijatra, 

- pregled psihologa, 

- pregled specijaliste medicine rada i 

- EKG snimak srca sa interpretacijom. 

102 
  

2. Sadržaj usluge sanitarnog pregleda: 

- mikrobiološki pregled brisa grla i nosa na 

betahemolitički streptokok grupe A i piogeni 

stafilokok, te upis rezultata u sanitarnu knjižicu. 

102 
  

 

Ukupna cijena bez PDV-a: 

Slovima: 

 

Popust 

Slovima:  

 

Ukupna cijena sa popustom bez PDV-a 

Slovima: 

 

 

Potpis dobavljača __________________________ 

Napomena:  

1. Cijene moraju biti izražene u KM. Za svaku stavku u ponudi mora se navesti cijena; 

2. Cijena ponude se piše brojevima i slovima. Cijena ponude je nepromjenjiva; 

3. Cijena  ponude  se  iskazuje  bez  PDV-a i sadrži sve naknade koje ugovorni organ treba platiti dobavljaču. 

Ugovorni  organ  ne  smije  imati  nikake  dodatne  troškove  osim onih  koji  su navedeni u ovom obrascu; 

4. U slučaju razlika između jediničnih cijena i ukupnog iznosa, ispravka će se izvršiti u skladu sa jediničnim 

cijenama; 

5. Jedinična cijena stavke se ne smatra računskom greškom, odnosno ne može se ispravljati; 

    Aneks IV 

 

Izjava o ispunjenosti uslova iz člana 45. stav (1) tačaka c) i d) Zakona o javnim nabavkama BiH 

(„Službeni glasnik BiH“ broj: 39/14)  

 

Ja, nižepotpisani ________________________________ (Ime i prezime), sa ličnom kartom  

broj:_______________ izdatom od ____________________, u svojstvu predstavnika privrednog društva 

ili obrta ili srodne djelatnosti________________________________(Navesti položaj, naziv privrednog 

društva ili obrta ili srodne djelatnosti), ID broj:__________________, čije sjedište se nalazi u 

________________ (Grad/općina), na adresi _____________________ (Ulica i broj), kao 

kandidat/ponuđač u postupku javne nabavke ___________________________  

(Navesti tačan naziv i vrstu postupka javne nabavke), a kojeg provodi ugovorni organ  

_______________________________ (Navesti tačan naziv ugovornog organa), za koje je  

objavljeno obavještenje o javnoj nabavci (ako je objavljeno obavještenje) broj:  

____________________u „Službenom glasniku BiH“ broj: ____________________, a u skladu sa 

članom 45. stavovima (1) i (4) pod punom materijalnom i kaznenom odgovornošću  

 

              IZJAVLJUJEM  

 

Kandidat/ponuđač ________________ u navedenom postupku javne nabavke, kojeg  predstavljam, nije: 

  

c) Propustio ispuniti obaveze u vezi s plaćanjem penzionog i invalidskog osiguranja i zdravstvenog 

osiguranja u skladu s važećim propisima u BiH ili zemlji u kojoj je registriran;  

d) Propustio ispuniti obaveze u vezi s plaćanjem direktnih i indirektnih poreza u skladu s važećim 

propisima u BiH ili zemlji u kojoj je registriran.  

 

U navedenom smislu sam upoznat sa obavezom kandidata/ponuđača da u slučaju dodjele ugovora dostavi 

dokumente iz člana 45. stav (2) tačke c) i d) na zahtjev ugovornog organa i u roku kojeg odredi ugovorni 

organ shodno članu 72. stav (3) tačka a).  

 

Nadalje izjavljujem da sam svjestan da krivotvorenje službene isprave, odnosno upotreba neistinite 

službene ili poslovne isprave, knjige ili spisa u službi ili poslovanju kao da su istiniti predstavlja kazneno 

djelo predviđeno Kaznenim zakonima u BiH, te da davanje netačnih podataka u dokumentima kojima se 

dokazuje lična sposobnost iz člana 45. Zakona o javnim nabavkama predstavlja prekršaj za koji su 

predviđene novčane kazne od 1.000,00 KM do 10.000,00 KM za ponuđača (pravno lice) i od 200,00 KM 

do 2.000,00 KM za odgovorno lice ponuđača.  

 

Također izjavljujem da sam svjestan da ugovorni organ koji provodi navedeni postupak javne nabavke 

shodno članu 45. stav (6) Zakona o javnim nabavkama BiH u slučaju sumnje u tačnost podataka datih 

putem ove izjave zadržava pravo provjere tačnosti iznesenih informacija kod nadležnih organa.  

 

Izjavu dao:  

____________________  

Mjesto i datum davanja izjave:  

____________________  

Potpis i pečat nadležnog organa:  

____________________             M.P. 

              Aneks V  

                                                    PISMENA IZJAVA  

                         IZ ČLANA 52. ZAKONA O JAVNIM NABAVKAMA 

 

Ja, nižepotpisani  ____________________ (Ime i prezime), sa ličnom kartom broj : 

____________________  izdatom od ____________________, u svojstvu predstavnika privrednog 

društva ili obrta ili srodne djelatnosti 

_________________________________________________________________________ (Navesti 

položaj, naziv privrednog društva ili obrta ili srodne djelatnosti), ID broj : ____________________, čije 

sjedište se nalazi u ____________________ (Grad/općina), na adresi ____________________ (Ulica i 

broj), kao kandidat/ponuđač u postupku javne nabavke 

__________________________________________ (Navesti tačan naziv i vrstu postupka javne 

nabavke), a kojeg provodi ugovorni organ __________________________________ (Navesti tačan 

naziv ugovornog organa), za koje je objavljeno obavještenje o javnoj nabavci (ako je objavljeno 

obavještenje) broj : ____________________ u „Službenom glasniku BiH“ broj : 

____________________, a u skladu sa članom 52. stav (2) Zakona o javnim nabavkama pod punom 

materijalnom i kaznenom odgovornošću 

IZJAVLJUJEM 

1. Nisam ponudio mito ni jednom licu uključenom u proces javne nabavke, u bilo kojoj fazi procesa javne 

nabavke. 

2. Nisam dao, niti obećao dar, ili neku drugu povlasticu službenom ili odgovornom licu u ugovornom 

organu, uključujući i strano službeno lice ili međunarodnog službenika, u cilju obavljanja u okviru 

službene ovlasti, radnje koje ne bi trebalo da izvrši, ili se suzdržava od vršenja djela koje treba izvršiti 

on, ili neko ko posreduje pri takvom podmićivanju službenog ili odgovornog lica. 

3. Nisam dao ili obećao dar ili neku drugu povlasticu službenom ili odgovornom licu u ugovornom organu 

uključujući i strano službeno lice ili međunarodnog službenika, u cilju da obavi u okviru svoje službene 

ovlasti, radnje koje bi trebalo da obavlja, ili se suzdržava od obavljanja radnji, koje ne treba izvršiti. 

4. Nisam bio uključen u bilo kakve aktivnosti koje za cilj imaju korupciju u javnim nabavkama. 

5. Nisam sudjelovao u bilo kakvoj radnji koja je za cilj imala korupciju u toku postupka javne nabavke. 

Davanjem ove izjave, svjestan sam kaznene odgovornosti predviđene za kaznena djela primanja i davanja 

mita i kaznena djela protiv službene i druge odgovornosti i dužnosti utvrđene u Kaznenim zakonima 

Bosne i Hercegovine. 

Izjavu dao : 

____________________ 

Mjesto i datum davanja izjave : 

____________________ 

Potpis i pečat nadležnog organa : 

___________________ 

Aneks VI 

 NACRT 

UGOVOR O JAVNOJ NABAVCI   

Između:  

1. Elektrotehničkog fakulteta u Sarajevu, sa sjedištem na adresi Zmaja od Bosne bb Sarajevo, ID broj: 

4200304450006, koga zastupa dekan prof.dr. Jasmin (Izet) Velagić, (u daljem tekstu: Naručilac)  

 

i  

 

2. _________________________________, sa sjedištem u ____________ na adresi 

_________________________, ID broj: __________________, koga zastupa direktor 

_______________________ (u daljem tekstu: Pružaoc usluga) 

 

Član 1. 

Predmet ovog Ugovora je pružanje usluga sistematskog ljekarskog i sanitarnog pregleda radnika 

Naručioca za 2021. godinu, na temelju Ponude Pružaoca usluga broj __________ od __________. 

godine. 

Član 2. 

1. Sadržaj usluga sistematskog ljekarskog pregleda uključuje: 

- laboratorijske pretrage (SE, KKS, DKS, SUK, željezo, holesterol, trigliceridi, urin, urea,  

  kreatinin, bilirubin, ASAT, ALAT, GGT, ac. uricum, proteinogram), 

- pregled specijaliste neuropshijatra, 

- pregled  psihologa, 

- specijaliste medicine rada sa izvještajem i 

- EKG snimak srca sa interpretacijom. 

 

Cijena pregleda sa navedenim sadržajem iznosi _________ KM (slovima: ________________KM) bez 

PDV-a po radniku. 

 

Član 3. 

Sadržaj usluga sanitarnog pregleda radnika uključuje: 

- Mikrobiološki pregled brisa grla i nosa na betahemolitički streptokok grupe A i piogeni stafilokok, te 

upis rezultata u sanitarnu knjižicu. 

 

Cijena pregleda sa navedenim sadržajem iznosi _________ KM (slovima: _______________KM) bez 

PDV-a po radniku.  

Član 4. 

Mjesto izvršenja usluga sistematskog ljekarskog i sanitarnog pregleda je na adresi Pružaoca usluga. 

Sistematski ljekarski i sanitarni pregledi obavit će se u vrijeme i na način koji odgovara radnicima 

Naručioca, u dogovorenom terminu. 

 

Član 5. 

Pružaoc usluge mora biti u mogućnosti omogućiti svim radnicima Naručioca obavljanje sistematskog 

ljekarskog i sanitarnog pregleda unutar ugovorenih dana. 

Član 6. 

Pružaoc usluga se obavezuje obavljati usluge iz člana 2. i 3. ovog Ugovora savjesno, stručno i kvalitetno 

u skladu sa zahtjevima Naručioca, odredbama ovog Ugovora, te zakonskim propisima i pravilima struke. 

U slučaju neadekvatnog obavljanja ugovorenih usluga od strane radnika Pružaoca usluga, Naručilac ima 

pravo zatražiti drugog radnika na tim poslovima, a Pružaoc usluge se obavezuje tom zahtjevu odmah 

udovoljiti. 

Pružaoc usluga se obavezuje obavljati ugovorene usluge u dogovorenim terminima, u skladu sa 

zahtjevom Naručioca. 

Naručilac se obavezuje dostaviti Pružaocu usluga popis osoba za obavljanje sistematskog ljekarskog i 

sanitarnog pregleda. 

 

Član 7. 

Ukupna cijena ponude iznosi _________________ KM bez PDV-a (slovima: 

___________________________KM).  

Naručilac se obavezuje da će naručenu i obavljenu uslugu platiti u roku od 30 (trideset) dana od dana 

prijema fakture na žiro račun Pružaoca usluga, kod odgovarajuće banke u Bosni i Hercegovini, a prema 

broju stvarno izvršenih pregleda.  

Pripadajući porez će se obračunati i platiti u skladu sa zakonom.   

Pružaoc usluga se obavezuje na nepromjenljivost ponuđenih cijena tokom cijelog ugovornog perioda. 

Pružaoc usluga je saglasan da dostavi mjesečni račun izvršenih pregleda koji sadrži u prilogu detaljno 

izvješće o broju osoba kojima su u fakturisanom razdoblju pružene usluge. 

Pružaoc usluga je dužan da za obavljeni sistematski ljekarski pregled izda izvještaj na obrascu ZP-2 za 

svakog radnika Naručioca. 

Član 8. 

Ovaj Ugovor zaključuje se na period od 1 (jedne) godine od dana obostranog potpisivanja.   

 

Član 9. 

Pravo na raskid ugovora zadržavaju obje ugovorne strane u slučaju da jedna od ugovornih strana ne 

ispunjava svoje ugovorne obaveze, s tim što su obavezne da o svojoj namjeri pismeno obavijeste drugu 

ugovornu stranu najmanje u roku od 15 (petnaest) dana unaprijed. 

 

Član 10. 

U slučaju da nakon zaključivanja ovog Ugovora nastupe vanredne i neočekivane okolnosti uslijed više 

sile, koje ugovorne strane nisu mogle predvidjeti niti izbjeći i posljedica kojih je nemogućnost ispunjenja 

ugovornih obaveza, strana koja je saznala za njeno nastupanje dužna je o tome pisano obavijestiti drugu 

stranu, u roku od 3 (tri) radna dana od dana nastupanja okolnosti više sile. 

 

Član 11. 

Pružaocu usluga se postavlja uslov da nema pravo da zapošljava, u svrhu izvršenja ovog Ugovora, fizička 

ili pravna lica koja su učestvovala u pripremi tenderske dokumentacije, ili su bila u svojstvu člana ili 

stručnog lica koja je angažovala Komisija za javne nabavke, nadležna za dodjelu ovog Ugovora, najmanje 

6 (šest) mjeseci po zaključenju istog. 

 

 Član 12. 

Ugovorne strane su saglasne da sva eventualna sporna pitanja riješe sporazumno u duhu dobrih 

poslovnih običaja.  

Ukoliko ugovorne strane ne postignu sporazumno rješenje, za rješavanje spora nadležan je sud u Sarajevu.  

  Član 13. 

Na sva ostala prava i obaveze ugovornih strana, koje nisu regulisane ovim Ugovorom, primjenjivat će se 

odredbe Zakona o obligacionim odnosima. 

 

 Član 14. 

Ovaj Ugovor je sačinjen u 4 (četiri) istovjetna primjerka, od čega svaka ugovorna strana zadržava po 2 

(dva) primjerka, za svoje potrebe.   

 

           Pružaoc usluga                                   Naručilac 

________________________     ___________________________ 

 Direktor,                                     Dekan, prof.dr. Jasmin Velagić 

                          

Broj:                     Broj: 

Datum,          Datum,  

                                

Napomena: Ugovorne strane će nakon pravosnažnosti odluke o dodjeli ugovora precizirati sve 

elemente ovog ugovora, na način da će nacrt ugovora, biti dopunjen sa elementima ponude koja 

bude izabrana kao najpovoljnija.  

 


